
Buku Politik Suloh Malaya 1946 – 1947 ini menyingkap tentang peranan 
yang dimainkan oleh sebuah majalah politik Melayu bagi melahirkan 
kesedaran untuk menyatukan bangsa Melayu ke arah kemerdekaan 
Tanah Melayu. Penulisan ini juga turut memaparkan tentang sejarah 
penerbitan dan perkembangan Suloh Malaya sebagai majalah rasmi 
Parti Kebangsaan Melayu Malaya (PKMM) yang mempunyai misi dan 
objektif tertentu dalam perjuangan menuntut kemerdekaan.

Buku ini menumpukan penelitian terhadap perjuangan PKMM dan  
pandangan tokoh-tokoh pengarang  yang mencetuskan kesedaran 
minda ke arah perjuangan orang Melayu serta mengupas isu-isu semasa 
yang ingin disampaikan oleh para pengarang majalah Suloh Malaya 
kepada para pembaca khususnya masyarakat di Tanah Melayu pada 
ketika itu. Malahan kandungan buku ini turut memaparkan tentang 
Suloh Malaya yang banyak memuatkan corak kejayaan Indonesia 
berjuang mencapai kemerdekaan sebagai satu usaha yang digunakan 
bagi meningkatkan semangat berjuang memerdekakan Tanah Melayu 
dan memberikan ruang yang cukup baik untuk golongan radikal 
menyampaikan kritikan terhadap penjajah, di samping  menjadi api 
kekuatan ke  arah pergerakan perjuangan  PKMM  sehingga tahun 
1947. 
	
Buku ini meletakkan Suloh Malaya sebagai  wadah penting PKMM 
dalam visinya untuk membangkitkan isu-isu politik kepada masyarakat. 
Peristiwa yang berkaitan dengan perjuangan masyarakat yang berlaku 
di dalam atau luar negeri perlu diketahui oleh masyarakat untuk diambil 
iktibar. Oleh itu, penyampaian maklumat yang betul melalui majalah 
ini adalah sangat penting kerana masyarakat akan memperoleh banyak 
faedah apabila membaca Suloh Malaya. Selain daripada mengetahui 
berita semasa atau perkembangan isu-isu semasa, masyarakat akan 
dapat belajar berfikir dan melahirkan kesedaran menerusi isu-isu yang 

Prakata

Pendahuluan

Pengenalan
Akhbar dan majalah memainkan peranan yang penting dalam 
menyampaikan maklumat terkini kepada masyarakat. Selain itu, 
ia mampu mempengaruhi cara pemikiran dan kehidupan seharian 
masyarakat. Akhbar mempunyai misi dan objektif tertentu dalam 
sesuatu perkara yang ingin diperjuangkan. Buku ini akan memaparkan 
tentang sejarah penerbitan dan perkembangan Suloh Malaya yang 
mempunyai peranan besar sebagai majalah rasmi Parti Kebangsaan 
Melayu Malaya. Majalah mingguan bergambar ini diterbitkan pada 
19 April 1946 di Kuala Lumpur di bawah pimpinan Zulkifli Auni (A. 
M Iskandar Hj Ahmad.1973:56). Majalah ini menjadi suara kepada 
Parti Kebangsaan Melayu Malaya (PKMM) yang banyak memuatkan 
tulisan yang bersifat politik dan juga umum. Ia juga merupakan 
lidah penyambung kesedaran minda rakyat untuk berjuang ke atas 
tanah air sendiri. Majalah ini juga dikenali sebagai Malay National 
Weekly Magazine & Majalah Mingguan Bergambar. Ketua Pengarang 
majalah ini ialah Ahmad Boestamam manakala sidang pengarang 
yang lain adalah Ishak Haji Muhammad, Shamsuddin Salleh, Aishah 
Abdul Ghani dan Mohd Salleh Daud. Markas penerbitan majalah ini 
bertempat di No 2, Batu Road, Kuala Lumpur manakala pencetaknya 
adalah Tai Chong Press, Ampang Street, Kuala Lumpur. Suloh Malaya 
ini berukuran lebar 10.3 inci dan panjangnya 15.9 inci, mempunyai 
18 halaman, bertulisan jawi dan berharga 50 sen senaskhah serta 
diterbitkan pada setiap minggu (A. M Iskandar Hj Ahmad.1973:56).

Penghasilan majalah ini pada awalnya adalah atas usaha dan sebagai  
penyambung kepada dua akhbar rasmi PKMM iaitu Suara Rakyat 
dan Pelita Malaya yang bertujuan untuk menyemarakkan semangat 
perjuangan kemerdekaan dalam kalangan masyarakat Melayu terhadap 
kerakusan corak pemerintahan British. Perkembangan akhbar di Tanah 
Melayu ketika itu telah memberikan kesempatan yang cukup baik 

Pendahuluan

Latar Belakang

Pendahuluan
Perkembangan pemikiran dan pandangan memerlukan bahan yang 
dapat dijadikan landasan untuk menyatakan dan menyuarakan 
pendapat, mengeluarkan idea, dan menyarankan  sesuatu  yang  
difikirkan (S.Othman Kelantan.1971:40). Landasan yang dimaksudkan 
ini ialah media seperti akhbar dan majalah yang secara tidak langsung 
boleh digunakan untuk menyatakan fikiran dan melahirkan saranan 
menerusinya. Melalui media massa akan dapat melihat proses 
perkembangan pemikiran manusia yang akan mengubah semangat 
dan tindakan seseorang individu. Ini kerana akhbar dan majalah 
akan melaporkan peristiwa yang berlaku, penerangan, pembimbing, 
mendidik, mempengaruhi dan mempertinggikan perkembangan 
budaya berfikir dalam kalangan masyarakat. Selain itu, tidak dapat 
dinafikan tentang peranan akhbar atau majalah dilihat sebagai alat 
untuk mengkritik ketidakadilan, memperbaiki cara kerja dan metode 
perjuangan serta mempertingkatkan kesedaran politik, membantu 
pemimpin masyarakat dan negara di samping mempertinggikan 
kewaspadaan nasional, membasmi anasir subversif, mempertahan dan 
meneguhkan sesuatu bangsa (A.M Iskandar Hj Ahmad.1974:46).

Buku ini ingin memaparkan peranan Suloh Malaya dalam 
menyampaikan isu-isu kepada masyarakat menerusi paparan sesuatu 
peristiwa atau kejadian yang berlaku sama ada di dalam atau di luar 
negeri. Peristiwa ini perlu diketahui oleh masyarakat dan boleh 
dijadikan iktibar atau pengajaran. Penyampaian sesuatu maklumat 
menerusi media bercetak ini dianggap sebagai komunikasi bertulis  
yang  terbaik dan berkesan jika dapat disampaikan dengan jelas. Justeru 
itu, majalah ini dapat dianggap sebagai alat propaganda yang sangat 
berkesan untuk mempengaruhi fikiran rakyat. Malahan menurut ahli 
sosiologi pula propaganda yang digunakan ini boleh bertindak sebagai 
sesuatu percubaan untuk memajukan dan mempertingkatkan sikap 

Latar Belakang

Tokoh-Tokoh Suloh Malaya dan Isu-Isu Diperjuangkan

Pendahuluan
Perkembangan Suloh Malaya pada ketika itu adalah hasil daripada 
kesedaran tokoh politik PKMM yang secara berterus terang dan tanpa 
berselindung menuntut penjajah British agar memberikan kemerdekaan 
kepada Tanah Melayu dan melaksanakan prinsip demokrasi dalam 
pemerintahan. 

Justeru, Suloh Malaya berperanan untuk memberikan kesedaran 
berpolitik dalam kalangan orang Melayu di Tanah Melayu dan 
keterbukaan rakyat berfikir serta bertindak untuk menuntut 
kemerdekaan Tanah Melayu. Bertujuan bagi menangani isu-isu 
pendidikan, kebajikan, ekonomi dan hak-hak sosial orang Melayu yang 
jauh ketinggalan turut dibincangkan dalam majalah tersebut (Suloh 
Malaya.15/6/1946).

Menerusi Suloh Malaya, rakyat mula sedar tentang betapa pentingnya 
masyarakat Melayu berfikir dan bertindak serta melakukan perubahan 
agar  lebih maju demi memartabatkan bangsa Melayu. Hal ini disebabkan 
pada ketika itu bangsa Melayu masih jauh ketinggalan kerana ditindas 
oleh pihak penjajah British dan perlukan pembelaan sewajarnya. 
Lantaran itulah majalah rasmi PKMM ini berperanan mengajak orang 
Melayu bangkit untuk melakukan perubahan mengikut peredaran 
semasa yang sedang melanda dunia. 

Justeru itu, PKMM menyeru orang Melayu agar bersatu dalam 
memperjuangkan nasib bangsa mereka agar tidak ketinggalan dalam 
arus perubahan zaman. Peranan yang dimainkan oleh  Suloh Malaya 
adalah sebagai langkah terbaik untuk mengupas dan mengulas sesuatu 
isu itu secara berterus terang dan terbuka agar orang Melayu yang 
sekian lama terleka itu akan tersedar. Kesedaran orang Melayu ini 
sangat penting untuk memperjuangkan kemerdekaan Tanah Melayu 
serta memperjuangkan hak mereka di tanah air sendiri.

Tokoh-Tokoh Suloh Malaya
dan Isu-Isu yang diperjuangkan

BAB 3

Peranan dan Pencapaian 

Pendahuluan
Peranan Suloh Malaya adalah untuk menyiar dan membincangkan isu 
yang berkaitan dengan persoalan politik, sosial dan ekonomi di Tanah 
Melayu mengikut perspektif PKMM. Jelas di sini memperlihatkan 
apa yang disampaikan Suloh Malaya ini bermatlamat santapan minda 
untuk rakyat berfikir dan bertindak mengikut arus semasa yang 
ditiupkan oleh PKMM. Bagi meninjau dan mengamati setiap persoalan 
dalam penyelidikan majalah ini, maka kajian ini adalah lebih bertumpu 
kepada bahagian rencana pengarangnya sebagai bahan rujukan utama. 
Malahan rencana umum dan berita harian juga digunakan sebagai bukti 
jelas untuk menyedarkan rakyat. Hal yang demikian ini jelas terbukti 
bahawa sudah tiba masanya rakyat di Tanah Melayu memerlukan 
sebuah parti politik Melayu yang membela nasib dan perjuangan 
bangsa Melayu seperti PKMM. 

Strategi dan matlamat PKMM adalah  berusaha untuk  
memperbanyakkan cawangan bagi mendapatkan sokongan rakyat di 
seluruh Tanah Melayu. Apabila ibu pejabat PKMM berpindah dari 
Ipoh ke Kuala Lumpur, maka terbitlah Suloh Malaya yang memainkan 
peranannya sebagai medium propaganda untuk mempengaruhi 
pemikiran rakyat dan membuka mata masyarakat Melayu serta 
meniupkan semangat anti-British (Ishak Saat.2013:80). Berdasarkan 
isu yang disiarkan menerusi artikel dan rencana yang dipaparkan ini, 
secara tidak langsung ia berjaya membakar semangat orang Melayu 
dan mendapat sokongan daripada masyarakat umum agar lebih ramai 
lagi turut serta dalam perjuangan  PKMM.

Peranan dan Pencapaian 

BAB 4

Rumusan

Peranan media semakin penting selepas Perang Dunia Kedua. 
Perkembangan akhbar semakin berkembang luas apabila masalah buta 
huruf dalam kalangan rakyat di Tanah Melayu dapat diatasi. Kewujudan 
sekolah pondok, madrasah, sekolah Melayu dan sekolah Inggeris 
sangat membantu tahap penguasaan membaca dalam kalangan rakyat 
khususnya orang Melayu. Oleh itu, perkembangan akhbar dan majalah 
berjaya memberikan kesedaran dalam memperluaskan pengetahuan 
dan kefahaman rakyat terhadap isu-isu semasa yang berlaku di Tanah 
Melayu.

Penerbitan Suloh Malaya pada tahun 1946 sebagai salah sebuah majalah 
yang memperjuangkan hak orang Melayu melalui Parti Kebangsaan 
Melayu Malaya sememangnya amat dibanggakan oleh orang Melayu 
pada ketika itu. Majalah bergambar yang lahir selepas Perang Dunia 
Kedua ini terbit setelah ibu pejabat PKMM berpindah dari Ipoh ke 
Kuala Lumpur. Fenomena ini seolah-olah memberikan rahmat yang 
sangat besar dan bermakna kepada perkembangan semasa Parti 
Kebangsaan Melayu Malaya. 

Kehebatan majalah ini terserlah setelah berjaya mengetengahkan isu-
isu hangat yang dibincangkan dan ianya berjaya mendapat sambutan 
daripada masyarakat. Lantaran itu, kelahiran Suloh Malaya  membuka 
mata masyarakat khususnya dalam kalangan orang Melayu tentang hak 
dan tuntutan keadilan. Suloh Malaya semakin berani membicarakan 
isu-isu politik yang berlaku di dalam dan di luar negeri seperti menuntut 
kemerdekaan, hak kedaulatan rakyat dan ke arah berkerajaan sendiri. 
Secara tidak langsung majalah ini berjaya mencelikkan mata dan 
memberikan kesedaran rakyat untuk berfikir dan melakukan sesuatu 
ke arah perubahan yang lebih baik.

Suloh Malaya berpendirian tegas dengan prinsip kebebasan bersuara 
dan mengetengahkan isu-isu secara berterus terang tanpa berselindung 
dalam menyampaikan  berita dan rencana. Oleh itu, Suloh Malaya lebih 

Rumusan

